
Menjadi pusat pengembangan
psikologi pemangkin

kecemerlangan modal insan.

Membantu staf UTeM
mempertingkatkan potensi diri ke

arah kesejahteraan hidup dan
menjadi personel yang lebih

produktif dan cemerlang.

Datang terus ke
Unit Psikologi &

Panggilan

EmelSurat 

Info Perkhidmatan Psikologi dan Kaunseling bagi Staf UTeM bertujuan
memberi maklumat khusus kepada staf mengenai kemudahan sokongan
psikologi yang disediakan bagi membantu mengurus cabaran kerja,
tekanan emosi serta keseimbangan kehidupan peribadi dan kerjaya.
Perkhidmatan ini merangkumi kaunseling individu, kaunseling kelompok, e-
kaunseling, pentaksiran psikologi serta program psikopendidikan yang
menyokong pembangunan kesejahteraan mental secara
menyeluruh.Penyampaian info ini membantu meningkatkan kesedaran staf
bahawa bantuan profesional tersedia secara sulit dan beretika, seterusnya
menggalakkan amalan mendapatkan sokongan pada peringkat awal.
Inisiatif ini menyokong usaha organisasi dalam mewujudkan persekitaran
kerja yang lebih sihat, produktif dan sejahtera, selaras dengan kepentingan
kesejahteraan psikologi sebagai asas prestasi kerja yang berkualiti.

INFO PERKHIDMATAN PSIKOLOGI DANINFO PERKHIDMATAN PSIKOLOGI DAN
KAUNSELING STAFKAUNSELING STAF  

INFO PERKHIDMATAN PSIKOLOGI DAN
KAUNSELING STAF 

SARINGAN INDEKS KESEJAHTERAANSARINGAN INDEKS KESEJAHTERAAN
KELUARGA UTEM 2024KELUARGA UTEM 2024

SARINGAN INDEKS KESEJAHTERAAN
KELUARGA UTEM 2024

Indeks Kesejahteraan Keluarga UTeM 2024 ialah satu ukuran komprehensif
yang dibangunkan bagi menilai tahap kesejahteraan keluarga dalam
kalangan warga UTeM merangkumi aspek psikologi, emosi, sosial, ekonomi
dan keharmonian hubungan. Indeks ini bertujuan mengenal pasti tahap
keseimbangan kehidupan berkeluarga, cabaran semasa serta keperluan
sokongan yang bersesuaian bagi meningkatkan kualiti hidup, produktiviti
kerja dan kesejahteraan holistik staf.
Dapatan indeks ini membantu pihak universiti merancang intervensi,
program sokongan dan inisiatif kesejahteraan yang lebih berfokus serta
berimpak tinggi kepada pembangunan keluarga yang sejahtera dan
harmoni.

Info Kesejahteraan Psikologi Secara Bersiri merujuk kepada penyampaian
maklumat dan perkongsian ilmu berkaitan kesihatan mental yang dilaksanakan
secara berjadual dan berterusan. Pendekatan bersiri ini memberi peluang kepada
peserta memahami topik kesejahteraan psikologi secara lebih mendalam dan
berperingkat, merangkumi aspek seperti pengurusan emosi, kawalan stres,
hubungan interpersonal, motivasi diri serta keseimbangan kerja dan kehidupan.
Melalui penyampaian yang konsisten, info bersiri membantu membentuk
kesedaran kendiri, meningkatkan kemahiran daya tindak yang sihat serta
menggalakkan amalan penjagaan kesihatan mental secara berterusan dalam
kehidupan harian. Pendekatan ini juga menyokong usaha organisasi
membudayakan persekitaran kerja yang lebih positif, produktif dan sejahtera
secara holistik.

SESI TERAPI KELOMPOKSESI TERAPI KELOMPOKSESI TERAPI KELOMPOK

Sesi Terapi Kelompok merupakan intervensi psikologi berbentuk sokongan
berkumpulan yang memberi ruang selamat kepada peserta untuk
berkongsi pengalaman, memahami emosi serta membina kemahiran
daya tindak yang lebih sihat. Melalui interaksi bersama ahli kumpulan lain,
peserta berpeluang meningkatkan kesedaran kendiri, memperkukuh
sokongan sosial serta mempelajari strategi mengurus tekanan secara
lebih berkesan.Pendekatan ini membantu individu menyedari bahawa
mereka tidak bersendirian dalam menghadapi cabaran kehidupan, di
samping menggalakkan perkembangan emosi yang lebih stabil, positif
dan seimbang. Pelaksanaan sesi secara terancang menyokong usaha
meningkatkan kesejahteraan psikologi serta kualiti kehidupan secara
holistik.

Kesejahteraan mental dan emosi merupakan aspek penting
dalam memastikan kehidupan yang stabil. Namun begitu,
individu seringkali mengabaikan aspek kesejahteraan mental
ini dan lebih terdorong untuk menjaga kesihatan fizikal
semata-mata. Kesihatan dan kesejahteraan mental serta
emosi yang baik merupakan asas kepada kehidupan yang
berkualiti dan bahagia.

Kesejahteraan dari aspek mental dan emosi merujuk
kepada keadaan emosi, psikologi, dan sosial seseorang
termasuk cara individu mengekspresi emosi, berfikir dan
bertindak dalam kehidupan seharian. Kesejahteraan
mental dan emosi yang baik membolehkan individu
menangani tekanan dengan lebih efektif, mengekalkan
hubungan yang sihat dan mengawal emosi dengan
baik. Jika individu berasa gembira, tenang dan mampu
menangani tekanan dengan baik, ini merupakan kayu
ukur kepada kesejahteraan mental dan emosi yang
stabil. Sebaliknya, jika individu sering berasa sedih,
cemas, atau tidak mampu mengatasi masalah, hal ini
mungkin menandakan kesejahteraan mental yang
kurang stabil.

Kesihatan mental merupakan aspek penting untuk
meningkatkan kualiti kehidupan individu. Dengan memahami
dan memberi perhatian kepada keadaan emosi dan psikologi
individu, individu dapat mencapai kebahagiaan dan
kesejahteraan yang berkekalan.



UNIT PSIKOLOGI DAN KAUNSELING PELAJAR

Unit Psikologi dan Kaunseling Pelajar menjalankan perkhidmatan berkaitan
psikologi dan kaunseling di kalangan pelajar Universiti Teknikal Malaysia
Melaka UTeM. perkhidmatan yang ditawarkan ini berperanan sebagai
platform bagi pelajar menguruskan keperluan psikologi serta emosi mereka
ke arah kesejahteraan mental yang berterusan.

Perkhidmatan psikologi dan kaunseling merupakan
perkhidmatan utama yang dijalankan di Unit Psikologi
dan Kaunseling Pelajar. Perkhidmatan ini merangkumi
perkhidmatan perundingan, bimbingan,
psychoeducation, dan kaunseling. Kaunseling ertinya
suatu proses sistematik untuk membantu perhubungan
berdasarkan prinsip-prinsip psikologi yang dilaksanakan
oleh kaunselor berdaftar mengikut kod etika kaunseling
untuk mencapai suatu perubahan, kemajuan dan
penyesuaian yang holistik, baik dan sukarela pada diri
pelajar supaya perubahan, kemajuan dan penyesuaian
itu akan berterusan sepanjang hayat pelajar (Akta 580).
Mahasiswa boleh menghubungi Kaunselor Berdaftar
melalui pelbagai medium capaian seperti panggilan
telefon, aplikasi whatsapp, emel dan juga boleh hadir
terus ke Unit Psikologi dan Kaunseling Pelajar bagi
mendapatkan perkhidmatan yang ditawarkan.



UNIT PSIKOLOGI DAN KAUNSELING PELAJAR

Saringan Kesihatan Mental pelajar menggunakan kaedah
Depresion, Anxiety, Stress Scale (DASS21) adalah inisiatif
yang diambil HEPA bagi tujuan saringan awal masalah
kesihatan mental di kalangan mahasiswa UTeM. Saringan
ini dijalankan melalui kaedah atas talian dalam Sistem
Maklumat Pelajar (SMP).

Counsellor’s Pit Stop adalah satu pendekatan berbentuk
jerayawara atau outreach yang dijalankan oleh Unit Psikologi
dan Kaunseling Pelajar di sekitar UTeM dengan matlamat
untuk turun padang mendekati mahasiswa. Inisiatif ini adalah
satu cara bagi memberitahu mahasiswa senarai
perkhidmatan yang disediakan di sini. Counsellor’s Pit Stop
juga berperanan menarik minat mahasiswa untuk hadir
mendapatkan khidmat psikologi dan kaunseling juga terapi
berkaitan. Program ini juga melibatkan beberapa alat
pengujian psikologi seperti Inventori Personaliti Warna,
Inventori Personaliti Eysenck, Depression Anxiety Stress Scale
(DASS21), Inventori Gaya Bercinta dan sebagainya.

Webinar Kesejahteraan Mental merupakan
program kendalian Unit Psikologi dan
Kaunseling Pelajar yang dijalankan secara
dalam talian dengan topik perkongsian
berkenaan isu kesihatan mental di kalangan
mahasiswa. Webinar ini menyentuh isu-isu
kesihatan mental yang seringkali berlaku di
kalangan mahasiswa kini seperti
kemurungan, bunuh diri, kesunyian, dan
sebagainya. isu-isu mahasiswa seperti
persediaan peperiksaan, tekanan belajar
juga antara topik diketengahkan.
Penceramah terlibat dari pelbagai latar
belakang seperti doktor perubatan, pakar
psikiatri, polis, peguam, juga bekas pesakit
mental.

Webinar Love Yourself merupakan satu bentuk program atas talian
kendalian Unit Psikologi dan Kaunseling Pelajar yang lebih santai
dengan topik-topik perkongsian berkaitan isu-isu remaja dan
mahasiswa kini. Program santai ini mensasarkan lebih ramai
penglibatan mahasiswa bagi memastikan segala perkongsian
mencapai jangkauan lebih luas. Panel jemputan bagi program ini
juga terdiri daripada penceramah pakar bidang seperti kaunseling,
psikologi, perubatan dan sebagainya dengan pendekatan yang lebih
segar dan mampu menarik golongan muda. Antara topik yang
diketengahkan adalah seperti remaja dan cinta, buli, motivasi belajar
dan sebagainya.

